
				এই পাতাটির মুদ্রণ সংশোধন করা প্রয়োজন। 
অনুপ্রাস— কিন্তু রাত্রে চাদের আলোয় আকাশজোড়া একখানি মাত্র শুভ্রতা— আমাদের লাল রাস্তার দুই ধারে কাশের গুচ্ছ সার বেঁধে দাড়িয়ে বাতাসে মাথা নত করে করে পথিকদের শারদসঙ্গীত শুনিয়ে দিচ্চে। সমস্ত সবুজ মাঠে, সমস্ত শিশির সিক্ত বাতাসে উৎসবের আনন্দ হিল্লোল বয়ে যাচ্চে। অস্তরে বাইরে ছুটি ছুটি ছুটি এই রব উঠেচে। ছুটিরও আর কেবল প্রায় দুই সপ্তাহ বাকি আছে। আমাদের যখন ছুটি আরম্ভ ੋਂ শৈলপ্রবাস বোধহয় সাঙ্গ হবে। পাৰ্ব্বতী যখন হিমালয়ে তার পিতৃভবনে যাবেন তখন তোমরা তাকে অভ্যর্থনা করবার জন্যে সেখানে থাকবে না। কিন্তু হিমালয়ের খবর আমরা রাখি নে— কৈলাসের ত নয়ই— আমরা ত এই স্পষ্ট দেখতে পাচ্চি স্বর্ণকিরণচ্ছটায় শারদা আমাদেরই করে দাড়িয়েচেন ; গোটাকতক মেঘ দিগন্তের কোণে মাঝে মাঝে করে কিন্তু তাদের নন্দীভৃঙ্গীর মত কালো চেহারা নয়— তারাও শ্বেত কিরণের মালা পরেছে, শ্বেত চন্দনের ছাপ লাগিয়েছে— ললাটে ভ্ৰকুটির লেশ নাই। ইতি ৬ই আশ্বিন ১৩২৫
তোমার ভানুদাদা
vరిvరి
১ অক্টোবর ১১১৮
[শান্তিনিকেতন। রাণু,
তোমাকে যদি “প্রিয় রাণু" লিখি তা হলে কি রকম শোনায় ? তাহলে আমি জানি তুমি নিশ্চয় রাগ করবে— কেন রাগ করবে বলব ? কেন না,

